
Nd. 25. Frumvarp

til laga um stofnun síldarbræðsluverksmiðju á Norðurlandi.

Frá sjávarútvegsnefnd.

1. gr.
Ríkisstjórninni heimilast að láta reisa á næsta ári síldarverksmiðju á Norð- 

urlandi, er bræði minnst 2000 mál síldar á sólarhring.

2. gr.
Til greiðslu stofnkostnaðar, er leiðir af fyrirmælum 1. greinar, heimilast 

ríkisstjórninni að taka lán fyrir hönd ríkissjóðs, allt að 1 milljón króna.

3. gr.
Um stofnun og starfrækslu verksmiðjunnar skal fara að öðru Ievti eftir lög- 

um nr. 49 7. maí 1928, lögum nr. 12 14. júní 1929 og lögum nr. 10 27. april 1932.

G r e i n a r g e r ð .

Eins og kunnugt er, liafa síldveiðar íslendinga farið m jög í vöxt á siðari 
árum, og mundi þó sá vöxtur örari, ef sæmilegur markaður væri fyrir síldina. 
Erlendur markaður setur allþröngar skorður við aukinni framleiðslu sildar til 
söltunar og kryddunar, en hinsvegar virðist litil eða engin verðfallsáhætta fylgja 
aukinni framleiðslu Islendinga á síldarolíu og síldarmjöli.

Af þessum ástæðum virðast allir sammála um, að eðlilegast sé að veita þess- 
ari þörf innlendrar framleiðslu nokkra fullnægingu, með því að koma upp nýj- 
um sildarbræðslustöðvum, og hefir Alþingi fyrir sitt leyti sýnt skilning sinn og 
vilja í þessum efnum með löggjöfinni uni stofnun og starfrækslu síldarbræðslu- 
stöðva á Siglufirði og kaupum ríkissjóðs á bræðslustöð dr. Pauls á Siglufirði. 
Hafa þau afskipti ríkisins af þessum atvinnurekstri leyst þörf, sem ella mundi 
óleyst, og því, þrátt fyrir nokkur mistök í fyrstu, reynzt til farsældar.

En þrátt fvrir þá auknu sölumöguleika á síld, sem leitt hefir af starfrækslu 
þessara og annara bræðslustöðva, er þörf útvegsins í þeim efnum livergi nærri 
fullnægt, og er það kunnara en frá þurfi að segja, að útvegurinn liefir beðið 
stórhnekki af þeim ástæðum, þar eð skip hafa á liverju suinri þurft að bíða eftir 
afgreiðslu dögum saman í bliðskaparveðri og mokafla við bryggjuna og jafnvel



orðið að moka síldinni aftur í sjóinn. Yerða þvi kröfurnar æ háværari um, að 
ríkissjóður ráði bót á þessu, þar eð litlar horfur virðast á þvi, að aðrir verði 
til þess.

Sjútvn. hefir með flutningi þessa frv. viljað leggja til, að enn eitt spor verði 
stigið til þess að leysa vandræði útvegsins. Er öll n. einhuga um að leggja til, 
að rikissjóður reisi nýja síldarbræðslustöð á Norðurlandi, er geti hrætt 2000 mál 
á sólarhring hið minnsta. Um hitt munu nokkuð skiptar skoðanir, hvar slík verk- 
smiðja skuli reist. Mun gerð grein fyrir því við umr. málsins, en n. mun freista 
þess, að gera ákveðnar tillögur um það til ríkisstjórnarinnar áður en þingi lýkur.

Verksmiðja af þeirri stærð, er n. gerir ráð fyrir, mundi vinna úr 100 þús. 
málum síldar á ári. Gefur það rikissjóði i útflutningsgjald eftir núgildandi lög- 
um um 30 þús. kr., útgerðarmönnum og sjómönnum, með því lága verði þó, sem 
nú er á afurðunum, um 300 þús. kr., og verkamönnum í vinnulaun um 70 þús. kr.


